
Il - ARABAKO LURRALDE
HISTORIKOAREN TOKI ADMINISTRAZIOA

BERNEDOKO UDALA

Kultura, kirola, euskara, berdintasuna, ingurumena eta gizarte sustapenerako 2026 dirulaguntzen
deialdia

Udal honek, 2026ko irailaren 30ean egindako bilkuran kultura, kirola, euskara, berdintasuna,
ingurumena eta gizarte sustapenerako 2026 dirulaguntzen deialdiaren oinarriak onetsi zituen.

Dirulaguntzen Lege Orokorrak 9. artikuluan ezarritakoarekin bat etorriz, argitaratu egiten dira:

2026ko dirulaguntzen oinarriak zenbait arlo sustatzeko: kultura, kirola,
euskara, berdintasuna, ingurumena eta gizarte sustapena

1. Deialdiaren helburua

Aurrekontuaren mugen barruan diruz laguntzea Bernedoko udalerrian kultur, kirol, euskara,
berdintasun, ingurumen eta gizarte sustapenerako jarduerak antolatzeko, 2026 urtean.

2. Onuradunak

Dirulaguntza hauen onuradun izan daitezke legez eratu eta erregistratuta dauden kultura,
kirola, edo /eta gizarte sustapenerako elkarte publiko zein pribatuak, irabazi asmorik gabekoak,
eta beren egoitza soziala Bernedo udalerrian dutenak.

3. Diruz lagundu daitezkeen programak

Diruz lagundu ahal izango dira Bernedo udalerriaren esparruan garatzen diren kultura, kirol,
euskara, berdintasun, ingurumen eta gizarte sustapenari dagozkien jarduerak. Ondorengo hel-
buruak lantzen dituzten programa hauek izango dute lehentasuna:

— Bernedoko biztanleriaren gizarte ongizatea sustatzea eta jatorrizko herrialdeetatik ateratzera
behartutako pertsonen harrera programak garatzea.

— Euskararen erabilera sustatzea eta laguntzea.
— Herritarren parte hartzea bultzatzea.
— Udalerria bera sustatzea.

— Kulturaren, kirolaren, euskararen, berdintasunaren eta ingurumenaren sustapena eta
zabalkundea egitea.

— Kulturarako sarbidea eta kirol praktika erraztea.

— Gizon emakumeen arteko aukera berdintasuna bermatzen duten ekintzak eta/edo pro-
grama sustatzea; baita baztertze arriskuan edo gutxiespen egoeran dauden kolektiboen parte
hartzea eta integrazioa bermatzea ere.

— Tokiko tradizioa berreskuratzeko ahalegina egitea.
4. Aurrekontu kreditua

Aurrekontuetan kontsignazioa ondorengoa da: 334.481.001 partidan 4.000,00 euro, eta
341.481.000 partidan 2.000,00 euro.

5. Diru laguntzen zenbatekoa

Aurrekontua Gauzatzeko Foru Arauan ezarritakoaren arabera, udalak diruz lagundu ahal
izango du programen aurrekontuaren ehuneko30a, gehienez jota; 3.000,00 euroko mugarekin.

Deitutako dirulaguntzak bateragarriak izango dira helburu bera duten eta entitate publiko
zein pribatuek emandako beste dirulaguntzekin; ez bada diruz lagundutako jarduera baino
gehiago; hau da, dirulaguntzaren zenbatekoa beste entitateen dirulaguntza batzuekin batera
ezingo du jardueraren kostua gainditu.

Diru laguntzen guztizko kopuruak ezingo du inola ere Bernedoko Udalaren aurrekontu oroko-
rraren aurrekontu partidetan helburu horretarako jarritako kopurua gainditu.

Zenbatekoa egindako eskaeren eta aurrekontu partidako zuzkiduraren arabera aztertuko da.
6. Eskaerak aurkeztea

1. 2026ko irailaren 16an bukatuko da eskaerak eta zazpigarren oinarrian adierazitako doku-
mentazioa aurkezteko epea.

2. Eskabidea eta dokumentazioa Erregistro Elektroniko Orokorrean entregatuko da, www.
bernedo.org webgunean dagoen herritarraren atariaren bidez, edo aurrez aurre edo Adminis-
trazio Prozeduraren urriaren 1eko 39/2015 Legearen 38.4 Legearen 16. artikuluan adierazitako
beste edozein bidetatik.

3. Diru laguntzen eskaerak aurkezteak oinarri hauetan ezarritakoa berariaz eta formalki onart-
zea dakar.

4. Ezingo dute diru laguntzarik jaso azaroaren 17ko 38/2003 Legearen IV.Tituluak zehazten
dituen arau hausteak egiteagatik zigortutakoek.

7. Dokumentazioa

— Udalaren eskaera orri ofiziala.

— Jardueren memoria, non datak, partehartzaileak, helburuak eta baliabideak zehaztuko diren.
— Entitatearen ordezkaria izatearen dokumentua, udalaren agirian.

— Estatutuen fotokopia, eta elkarte eta erakundeen erregistroan legez eratuta eta erregis-
tratuta dagoela egiaztatzen duen dokumentazioa. Dokumentazioa aurretik aurkeztuta duten
erakundeek ez dute berriro aurkeztu beharrik izango, salbu eta aldaketaren bat izan dutenek
eta menpeko toki erakunde direnek.

— Betebehar fiskal eta/edo zerga betebeharrak beteta dituela dioen zinpeko aitorpena. Kome-
nigarri irizten bada, ziurtagiri hori eskatu ahal izango da.

Udalak interesdunei eskatuko die hamar eguneko gehienezko epe luzaezinean aurkitutako
akatsak konpontzeko, eta adieraziko da hori egiten ez badute aurkeztutako eskaera bertan behera
geldituko dela, beste izapiderik egin beharrik gabe.

Datu Pertsonalak Babesteari buruzko abenduaren 13ko 15/1999 Lege Organikoan aurreiku-
sitakoa betez, entitate eskatzaileei ohartarazten zaie dokumentazioan emandako datuak urteko
dirulaguntzaren ebazpenerako prozesuan erabiliko direla, soilik. Horren deialdia oinarri hauek
arautzen dute.

8. Dirulaguntzak esleitzeko irizpideak

8.1. Laguntzen zenbatekoa zehazteko, eskaeran adierazitako datuak baloratuko dira (eskabi-
dearen inprimakia eta proiektua).

8.2. Deialdi honen helburua diren bestelako jarduerak garatzen dituzten irabazteko helbururik
gabeko elkarteek edo entitateek soilik diruz lagungarria den jarduerari dagokion gastu eta sarre-
ren memoria aurkeztuko dute, esleipenaren erantzukizun aitorpena bidez.

8.3. Dirulaguntzak zehazteko eta beren zenbatekoa ezartzeko balorazio irizpideak, laugarren
oinarrian ezarritako mugak kontuan hartuz ondorengoak izango dira:

— Programaren helburu izango diren pertsona kopuruaren arabera, aurreikuspena.
— Jardueraren esparru geografiko eta zabalpena esparrua.

— Jarduerak irauten duen egun edo ordu kopuruaren arabera edo udalerrian egindako
jardunaldi kopuruaren arabera (ikastaroak, txapelketak, hitzaldiak, emanaldiak, e.a.).

— Autofinantzaketa. Proiektuaren bideragarritasuna aurreikusitako finantzazioa oinarri.

— Gastu konputagarrien aurrekontuaren arabera, jarduera garatzeko gastu bakoitzaren
beharra balioztatuko da.

— Euskara: euskararen sustapena.

8.4. Diruz lagungarri joko dira honako gastuak: kartelak, egitarauak eta iragarkiak. Euskaraz
eta gaztelaniaz argitaratuko dira.

Ez dira diruz lagungarriak:
— Zaindariaren jaien programan diruz laguntzen diren jarduera zehatzak.

— Udalerritik kanpo garatzen diren jarduerak, salbu eta dirulaguntza hauen helburuekin bat
datozen edo zerikusia duten jarduerak. Zehazki kasu hauetan diruz lagunduko dira museoetako,
monumentuetako, kultura zentroetako eta abarretarako sarrerak.

— Mokaduak, otorduak oro har.
— Ondasun higigarriak edo higiezinak eskuratzetik ondorioztatutako gastuak.

— Erakundearen mantenimendurako eta funtzionamendurako gastu orokorrak; jarduera
garatzeko beharrezkoak diren materialen erosketa izan ezik. Elkartearen web orriaren mante-
nurako gastuak ere ez.

— Udalak garatzen dituen antzerako proiektuak, salbu eta udal esku hartzearen osagarri
badira.

— Klub edo elkarteei jarritako isunengatik eragindako federazio gastuak.
9. Eskaerak aztertu eta ebaztea

Dirulaguntzen azterketa, eta kasuan kasuko emate edo ukatzea, eskabideak aurkezteko epea
bukatu ondoren egingo da.

9.1. Bideratzeko eta ebazteko eskuduntza duen organoa.
Espedientea bideratzeko eta ebazteko eskuduntza alkateak izango du.
9.2. Azterketa eta ebazpena.

Teknikariek eskaeren azterketa egingo dute eta instruktoreari lagunduko dio. Instruktorearen
zereginak honako hauek izango dira:

Ebazpena egiteko beharrezkotzat jotzen diren txosten guztiak eskatzea, beste batzuen artean,
arloko teknikariarena eta idazkari kontuhartzailearena.

Eskabideen ebaluazioa, oinarri hauetan definitzen diren balorazio irizpide, helburu eta lehen-
tasunak betez egina.

Behin eskabideak ebaluatuta, eta azaroaren 17ko 38/2003 Legearen 22.1 artikulua betez,
oinarri arautzaileek izendatutako kide anitzeko organoari espedientea bidaliko zaio eskabideei
buruzko txostena egin dezan.

Espedientea eta kide anitzeko organoaren txostena ikusita, instruktoreak behin behineko
ebazpenaren proposamena egingo du, behar bezala arrazoituta, eta proposamen hori interes-
dunei jakinaraziko zaie, hamar eguneko epea izango dutelarik alegazioak aurkezteko.

Entzunaldiaren izapidea baztertu ahal izango da, interesdunek ekarri dituzten egitateak,
alegazioak eta frogak bakarrik jasoko direlako prozeduran eta hartuko direlako aintzat. Kasu
honetan, behin betiko ebazpen proposamena emango da.

Behin behineko ebazpenaren proposamenak ondorengo edukia izan behar du: diruz lagunga-
rria den proiektua, dirulaguntzaren zenbateko zehatza, lortutako puntuazioa eta zuriketarako epea.

Alkateak emango ditu laguntzak arrazoitutako ebazpen bidez.

Gutxienez dirulaguntza jasotzen duten eskatzailearen izena edo eskatzaileen zerrenda jaso
beharko du, eta baita gainontzeko eskabideen ukatzea ere.

Era berean, ebazpenean ondorengoa zehaztuko zaie interesdunei: ebazpenaren kontra aurkez
daitezkeen errekurtsoak, eta errekurtso horiek zein organo judizialetan eta zein epetan aurkeztu
behar diren. Alde batera utzi gabe interesdunek komenigarri ikusten duten beste edozein bide
har dezaketela.

Ebazteko gehienezko epea hiru hilabetekoa izango da, eskaerak egiteko epea bukatzen den
egunetik kontatzen hasita. Epe horren barruan ebazpenik eta jakinarazpenik ez egoteak ezezpen
ondorioak eragingo du.

Ebazpenak administrazio bidea agortuko du, eta honen kontra administrazioarekiko auzi
errekurtsoa jarri ahal izango da Administrazioarekiko Auzietarako Epaitegi Zentralean, Admi-
nistrazioarekiko Auzietarako Jurisdikzioa arautzen duen uztailaren 13ko 29/1998 Legearen 9.c)
artikuluan dioena betez, jakinarazpena jasotzen denetik bi hilabeteko epean.

Zuzenean ebazpenaren aurka egiten ez bada, berraztertzeko errekurtsoa hilabetean aurkeztu
ahalko zaio ebazpena eman zuen organo berari, Herri Administrazioen Araubide Juridikoaren
eta Administrazio Prozedura Erkidearen azaroaren 26ko 30/1992 Legearen (urtarrilaren 13ko
4/1999 Legeak aldatua) 116. eta 117. artikuluetan xedatutakoaren ildotik.

10. Dirulaguntza ordaintzea
Dirulaguntzaren ordainketa zuriketa eta onarpenaren ostean egingo da.
11. Zuriketa egiteko epea

Dirulaguntzaren onuradun diren erakundeek Bernedoko udaletxeko udal bulegoetan aur-
keztu beharko dute hurrengo oinarrian adierazten den dokumentazioa 2026ko abenduaren 16a
baino lehen. Jardueraren bat azken hilean egiten bada aparte zurituko da, 2027ko urtarrilaren
10a arte epea luzatuz.

12. Erakunde onuradunek aurkeztu beharreko dokumentazioa

1) Diruz lagundutako programa edo proiektu bakoitzeko memoria likidazioa. Bertan ondo-
rengo datuak azaldu beharko dira:

— Jardueraren zehaztapena: giza baliabideak, erabilitako materialak, jarduera egin den lekua.
— Kronograma (datak orduak...).
— Parte hartzaileak.

— Helburuak eta balorazioa.

— Jarduerak eragindako gastu eta sarrera guztien balantzea. Sarreren zerrenda edozein
kontzeptuagatik jasotakoak jaso beharko ditu: elkarteko kideen kuotak, dirulaguntzak —publikoak
zein pribatuak-, eta bestelako dirusarrera (materialaren salmenta, zozketak...).

— 8. artikuluan aipatzen den erantzukizun aitorpena, dirulaguntza deialdi honekin bat ez
datozen bestelako jarduerak garatzen dituzten elkarteek edo entitateek.

2) Diruz lagundutako jarduera edo jarduerak egiteak eragindako gastuen egiaztagiriak: jatorrizko
fakturak edo gastua egiaztatzen duten bestelako agiriak (originak edo fotokopia konpultsatuak).

Ez dira gastuen zuriketarako baliagarritzat hartuko ondorengo datuak argi eta garbi adierazten
ez dituzten ordainagiri, faktura, ticket, etab. ak:

— Jaulkitzailea, izen abizenekin edo izen sozialarekin eta NAN edo IFZrekin.

— Jasotzailea, izen sozialarekin eta IFZrekin (dirulaguntzaren onuradun den erakundea izan
behar da hau).

— Gastuaren helburua.
— Data.

— BEZa: aplikatutako zerga tipoa(k) edo, hala badagokio, Foru Ogasunak egindako salbuetsita
dagoelaren ziurtagiria, eta PFEZ, egokia balitz.

3) Helburu berbererako edozein administrazio edo erakunde publikotatik jasotako laguntza
edo dirulaguntzarik jaso den edo ez adierazten duen zinpeko aitorpena. Beste dirulaguntzaren
bat jaso den kasuetan, jasotako kopurua eta erakunde emailea zehaztu beharko dira. Era berean,
datu hauek egiazkoak direla ziurtatzen duen ziurtagiria aurkeztu beharko da.

4) Ale bat aurkeztuko da, programa, iragarki kartel eta prestatutako publizitateko euskarriak.
13. Entitate onuradunaren betebeharrak

Erakunde onuradunek aurkeztutako proiektua aurrera eraman behar dute, baita deialdi
honetan xedatutakoa bete ere.

Zehazki, erakunde eskatzaileari gogorarazten zaio promoziorako euskarrietan eta diruz
lagundutako jarduerak zabaltzeko sortuko diren kartel, testu edo agirietan, batetik Bernedoko
Udalaren laguntza aipatuko da. Bestalde, agiriak EAEko bi hizkuntza ofizialetan idatzita egon
beharko dira eta hizkuntzaren erabilera ez sexista bermatu behar da.

Zabalkundea elebidun egiteko arazoak dituzten elkarteek udalaren zerbitzuetara jo ahal
izango dute.

14. Dirulaguntza aldatzea

Dirulaguntza ebazteko orduan kontuan izandako baldintzen aldaketa, ebazpen horren al-
daketa ekar lezake.

15. Dirulaguntzen bateragarritasuna
Dirulaguntza hauek bateragarriak dira beste edozein dirulaguntza edo laguntzarekin.

Edozein kasutan ere, udal honek emandako dirulaguntzak ezingo du, beste administrazio
edo erakunde publikoren batek emandako dirulaguntza edo laguntzarekin batera edo berak
bakarrik, onuradunak garatutako jardueraren kostua gainditu.

16. Interpretazioa

Oinarri hauek interpretatzerako orduan sortu daitekeen edozein zalantza Alkatetzak ebatziko du,
aurrez batzorde informatiboaren eta dagokion teknikariaren txostena aztertuta.

17. Arau husteak eta zigorrak

Udal honek onartu zuen, eta 2012ko otsailaren 13an indarrean sartu zen dirulaguntzen orde-
nantza fiskal arautzailean ezarritako zigor erregimena erabiliko da.

18. Legeria osagarria

Oinarri hauetan xedatu gabekoetarako, honako hauek hartuko dira kontuan: udalak onartu-
tako dirulaguntzak eta laguntzak arautzen dituen ordenantza; Herri Administrazioen Araubide
Juridiko eta Administrazio Prozedura erkidearen Legea; Dirulaguntzen Lege Orokorra eta
887/2006 Errege Dekretua, ekainaren 21ekoa.

Argitara ematen dira denek horien berri eta dagozkien ondorioak izan ditzaten.

Bernedo, 2026ko irailaren 30a

Alkateordea

RUBEN MARTINEZ CRESPO

